
Предлог на Закон за 

задолжување на АД МЕПСО со заем кај Европската банка за обнова и развој по Договорот за заем по Проектот „Ревитализација и модернизација на преносната мрежа и управување со електроенергетскиот систем“ без државна гаранција, по скратена постапка
АД МЕПСО ќе се задолжи  кај Европската банка за обнова и развој по Договорот за заем по Проектот „Ревитализација и модернизација на преносната мрежа и управување со електроенергетскиот систем“ во износ од 25.000.000 EВРА.
Причината за приоритетноста на овој проект, произлегува од потребата за подобрување на моменталната положба во која се наоѓа АД МЕСПО, а тоа е старост на опремата за трансформаторски станици над 30 години и неможност за набавка на резервни делови, отежнато одржување и управување на опремата, лоши резултати од испитување на опремата која е во функција, опасност по вработените и околината при манипулација со опремата.
Со реализација на Проектот првенствено се очекува заштеда на средства за одржување на опремата во сите трафостаници каде што е планирана инсталација на нова опрема, како и заштеда поради спречување на можни дефекти и хаварии на преносните елементи со зголемување на техничката сигурност и доверливост на опремата за трафостаници, зголемен квалитет на испорака на електрична енергија според националните и меѓународните стандарди, зголемена сигурност во снабдувањето со електрична енергија на корисниците од преносниот систем и намалување на можни штети кои би настанале заради неиспорака на електрична енергија, надзор над електроенергетските објекти, зголемена доверливост во далечинскиот надзор и управување со високонапонската опрема во електроенергетските објекти, обезбедувањето на можност за целосно надгледување на електропреносниот систем кое е потребно за да се овозможи оптимално управување со системот, намалување на оперативните трошоци и трошоците за одржување во трафостаниците, поврзување на сите електроенергетски објекти во една независна телекомуникациска мрежа за пренос на податоци, поврзување со соседните телекомуникациски мрежи за пренос на податоци на Србија, Бугарија, Грција, Албанија и др.



